
Siunissami pisariaqartitsinerup qulakkeerneqarnissaa siunertaralugu Ilisimatusarfimmi 

ilinniarfeqarfiup illutaatalu annertusineqarneranni aningaasaqarnikkut 

allaffissornikkullu kingunerisassat misissorneqarnerannik imaqartumik 

nassuiaasiornissamik Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Nassuiaammut atatillugu sukumiisumik 

misissorneqassaaq, danskit nunanilu allani aningaasaateqarfiit assigisaallu 

aningaasalersorneranut akuutinneqarsinnaanersut. Nassuiaat Inatsisartunut 

agguaanneqassaaq 1. januar 2027 nallertinnagu. 

Demokraatit Inatsisartuni eqimattaata saqqummiussaa 

 

pillugu 

  

Kultureqarnermut, Ilinniartitaanermut, Ilisimatusarnermut Ilageeqarnermullu 

Ataatsimiititaliap 

 

siunnersuutip aappassaaneerneqarneranut 

 

ILASSUTITUT ISUMALIUTISSIISSUTAA 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Nivi Heilmann Efraimsen, Inuit Ataqatigiit, siulittaasoq 

Inatsisartunut ilaasortaq Isak Johannessen, Naleraq, siulittaasup tullia 

Inatsisartunut ilaasortaq Margrethe Thårup Andersen, Demokratiit  

Inatsisartunut ilaasortaq Karen-Marie Kyed Frederiksen, Demokratiit 

Inatsisartunut ilaasortaq Nivi Rosing, Inuit Ataqatigiit 

 

 

 

Ataatsimiititaliami amerlanerussutillit, Demokraatineersunit aamma Inuit Ataqatigiinneersut, 

Naalakkersuisut allannguutissatut siunnersuutaat immikkoortup aappassaaneerneqarneranut 

saqqummiunneqartoq taperserpaat. 

 

Ataatsimiititaliap inassuteqaatai 

 

• Ataatsimiititaliami amerlanerussutillit, Demokraatineersut aamma Inuit 

Ataqatigiinneersut, Naalakkersuisut allannguutissatut siunnersuutaat tulliuttoq 

akuerineqassasoq inassutigaat: 

”Siunissami suliffeqarnermi ilinniartitaanikkut pisariaqartitsinissaq matussuserniarlugu 

Ilimmarfimmi ilinniarfeqarfiup illutaasalu allilerneqarneranni aningaasaqarnikkut 

allaffissornikkullu kingunerisassat qulaajaqqullugit Naalakkersuisut peqquneqarnissaannik 

Inatsisartut aalajangiiffigisassaattut siunnersuut. Allilerinerup, ilinniartut ineqarfiinut 

meeqqerivinnullu aaqqiissutissat piviusunngortinneqarnissaannut aammalu aningaasaateqarfiit 

aqqutigalugit aningaasalersuinissamut periarfissat pillugit kaammattuutinik nassuiaat 

imaqassaaq. Uppik pillugu suliniummit atortut nassuiaammut ilanngunneqassapput nassuiaallu 

Inatsisartunut kingusinnerpaamik ulloq 1. juli 2027-mi agguaanneqassaaq.” 

Taama oqaaseqarluni isumaliutissiissummilu allassimasunut paasinnilluni ataatsimiititaliap 

siunnersuut aappassaaniigassanngortippaa. 

 

 

 

 

 

 

 

 

 

 

 

 

Nivi Heilmann Efraimsen 

Siulittaasoq 

 

 

 

 

 

 

 

 

 

Isak Johannessen 

Siulittaasup tullia 

 

 

 

Margrethe Thårup Andersen 

   

 

 

 

 

 

 

Karen-Marie Kyed 

Frederiksen 

 

 

 

 

 

 

Nivi Rosing 

 

 

 

 
 
 
 
 
 
 
 
 


